Fjölbrautaskóli Vesturlands

HÞ

Fjöru- og sjávarlíffræði – verkefnavinna
Fjara:

Klappapollar:

Gott verkefni sem getur staðið í nokkrar vikur og upp í eina önn og er unnið að mestu utan hefðbundinna kennslustunda.  Passar vel í LÍF113 (vistfræði) eða jafnvel sem stærra sjálfstætt rannsóknarverkefni í LÍF 303 (verkefnaáfangi).
Skipta nemendum í 2-3 manna hópa.  Hver hópur vinnur með tvo ólíka polla.

Fara í klapparfjöru og velja polla (merkja þá) allt frá efst í fjörunni og niður undir stórstraumsfjörumörk.
Mæla hitastig og seltu (taka sýni).  Mæla ummál pollsins (finna hentuga aðferð), mestu dýpt og áætla meðaldýpt og reyna síðan að ákvarða rúmtak (vatnsmagn) pollsins.

Útbúa skrá yfir þörunga í pollinum, teikna mynd af dreifingu um pollinn.  Reyna að meta þekju í %.
Líta eftir dýrum (t.d. sæfíflum, mosadýrum, kuðungum, samlokum, krabbadýrum o.fl.) og skrá þau og reyna að finna út magn/fjölda per. tegund.  Staðsetja dýrin á teikningu (sjá þörungadreifingu).
Nemendur fara nokkrum sinnum í fjöruna og fylgjast með pollunum sínum.  Fylgjast með hita- og seltubreytingum, hve oft þeir fara í kaf á flóði/hve marga daga þeir eru án íblöndunar sjávar, hvernig hiti breytist frá því þeir koma í sjó og þar til þeir fara aftur í kaf, hvernig selta breytist (hugsanlega vegna rigningar/uppgufunar eða írennslis fersks vatns af landi) o.s.frv.

Verkefnið getur staðið í 2-4 vikur og lýkur með því að hver hópur gerir grein fyrir niðurstöðum sínum og umræður um breytileika pollana og ástæður.

Mikilvægt að leyfa hverjum hópi að hanna sýna athugun að eins miklu leiti og kostur en, kennari fylgist með úr fjarlægð og gefur ábendingar er hann telur þörf á en skiptir sér sem minnst af framkvæmdinni.  Kennari aðstoðar við greiningar, mælingar og úrvinnslu og tengja 
má mælingar öðrum greinum eins og efnafræði (seltumæling), jarðfræði (berggrunnurinn) og eðlisfræði (hitamælingar) auk stærðfræði (tölfræðileg úrvinnsla).

Beltaskipting-snið:  heildardreifing dýra og plantna:

Fjölmargar útgáfur mögulegar.  T.d. í klapparfjöru, blandaða fjöru eða leiru.

Snið lagt út, rammar (1 m2), tegundum safnað (í sýnadósir) og jafnframt reynt að áætla þekju plantna og fjölda dýra í reitnum. Undirlagi í reitnum greint og skráð.
Fjaran hæðarmæld og rammar settir niður eftir fyrirfram ákveðinni hæð.  Einnig hægt að setja ramma eftir fyrirfram ákveðinni fjarlægð milli ramma.

Í kennslustofu/heima vinna nemendur úr niðurstöðum s.s. dreifing niður fjöruna og mögulegar ástræður ólíkrar dreifingar.
Unnið með ákveðnar tegundir og dreifing og þéttleiki ákvarðaður:  
Nota má sem dýr klettadoppu, krækling, hrúðurkarl, nákuðung o.fl. og sem plöntur ákveðnar tegundir þörunga.

Mörk fjörunnar, efri og neðri mörk: 
Skoða tegundasamsetningu frá þurrlendi ofan fjöru í átt að sjó, hvernig vissar tegundir landplantna smám saman hverfa og fjöruplöntur eru einar eftir (hvaða).  Skoða hvernig efstu þörungar fara að birtast, í hvaða röð og þéttleika.  
Mögulegt að skoða dýr á sama veg (veiða í gildrur eða leita að einstaklingum m.a.).
Samanburður á fjörugerðum og áhrifum á lífríki:  
Finna klappafjöru, sandfjöru, leiru, ýmist skýldar eða fyrir opnu hafi.  Gera samanburð á undirlagi og brimasemi, hæð fjörunnar, lífríki (augljósum mun, ekki í smáatriðum).  Setja fram tilgátur um áhrif hinna ýmsu þátta á lífríkin.
Haf:

Svif
Söfnun á sýnum úr yfirboði í fínriðinn svifháf (þörungar) og á nokkru dýpi (zooplankton).  Nauðsynlegt að fá trillu til að fara á sjó með nemendahópinn.  Skoðuð sýni í kennslustofu og reynt að geina í meginhópa.
Botndýr 

Þarabeltið má skoða á stórstraumsfjöru.  Nemendur komi í vöðlum (sumir) og vaði eins og kostur er og nái í sýni úr Laminariubeltinu.  Slíti upp með höndum/hrífu þöngulhausa og safni í poka.  Farið með í stofu.  Dýr svæld út með isoprópanóli.  Greind og reynt að lesa úr lífríki þöngulhaussins (hver étur hvern og hvað er hver að gera þarna).
Fiskar

Leitað til trillukarls og hann beðinn að safna eintaki af hverri tegund sem hann veiðir einn róðurinn.  Fiskarnir skoðaðir í stofu, útlitsteikningar (eftir mælingar), krufningar (lega innifla, nöfn og hlutverk), hjarta og tálkn skoðuð (grunnur æðakerfisins), heili opnaður og kvarnir skoðaðað (reynt að aldursgreina).  Fjallað um líffræði hverrar tegundar eftir heimildum á safni/neti.  Nytjar, bæði þjóðhagslegar og skrá eina uppskrift sem nemendur geta eldað.
Sjófuglar:

Tegundaskráning/talning:  Strandlengjunni skipt upp í svæði, t.d. 1-2 km löng.  Tveir nemendur ganga hvert svæði og hefja skoðun samtímis ef kostur er.  Fuglategundir greindar á staðnum með sjónauka og handbók.  Reynt að gróftelja hverja tegund og skrá niður hvar hver tegund sást innan hvers svæðis.  Gott er að endurtaka þessa göngutúra nokkrum sinnum yfir önnina og í lokin að greina breytingar á tegundum og fjölda.  Í úrvinnslu má m.a. reyna að átta sig á hvert er fæðuval hverrar tegundar og tengja það því hvar þær sjást á svæðinu og vað þær eru að gera (atferli).
Almenn bygging sjófugls, samanburður við landfugl (mávur/rjúpa/hæna):  Unnið með ytri skoðun og krufningu.  Útvega hræ af fuglum þannig að 2-3 nemendur geti unnið með hvern fugl.  

Gerður samanburður á líkamsbyggingu:  Fugl vigtaður, vænghaf mælt svo og mesta lengd.  Nefgerð teiknuð og fótagerð.  Við krufningu eru brjósthols- og kviðarholslíffæri  skoðuð og hlutverk hvers skráð.  Með hjálp niðurstaðna vinnu nemenda og heimilda í handbókum/á netinu skal draga fram meginmun sjó- og landfugla. 
Farfuglar (aðallega sjófuglar og vaðfuglar, en líka aðrir fuglar sem leita í fjöruna til fæðuleitar:
Skráning fyrstu komu tegundar að vori/hvenær farnir að hausti:
Nemendum 3-4 er úthlutað ákveðið svæði í upphafi annar.  Þeir eiga að fara sem allra fyrst og ganga svæðið og skrá tegundir og helst grófan fjölda á svæðinu.  Þeir ganga síðan svæðið vikulega þangað til engar breytingar eru lengur sjáanlegar á tegundasamsetningu svæðisins.
Með hjálp heimilda skal síðan reyna að finna út eftirfarandi m.a.  hvert fara þeir?, af hverju fara þeir? (fæðuskortur, þol), hvenær fara þeir samkv. heimildum og hvenær er þeirra aftur von o.fl. sem nemendum dettur í hug.
